
				இப்பக்கம் மெய்ப்பு பார்க்கப்படவில்லை
குடியியல் அதிகாரம் 106

கரப்பு இடும்பை இல்லாரைக் காணின், நிரப்பு இடும்பை எல்லாம் ஒருங்கு கெடும். 1056 தன்னிடம் உள்ளதை மறைப்பதான நோய் இல்லாதவரைக் காணும்போது, யாசிப்பவருடைய வறுமையானதுன்பங்கள் எல்லாம் ஒருங்கே நீங்கி விடும்.

இகழ்ந்து எள்ளாது ஈவாரைக் கானின், மகிழ்ந்து உள்ளம் உள்ளுள் உவப்பது உடைத்து. 1057 தம்மை அவமதித்து இகழ்ந்து பேசாமல், பொருள் கொடுத்து உதவுகின்றவரைக் கண்டால், யாசிப் பவருடைய உள்ளம் மகிழ்ந்து பொலிவு அடையும்.

இரப்பாரை இல்லாயின், ஈர்ங்கண் மா ஞாலம் மரப்பாவை சென்று வந்தற்று. }S& வறுமையால் யாசிப்பவர் இல்லையானால், இந்தப் பரந்த உலகம், மரப் பொம்மை இயந்திரக் கயிற்றினால் போய் வருவது போன்றது. ஈவார்கண் என் உண்டாம், தோற்றம்-இரந்து கோள் மேவார் இலாஅக்கடை? 1059 இல்லை என்று வந்து, ஒன்றை யாசித்துப் பெற்றுக் கொள்ள விரும்புவோர் இல்லையானால் பொருள் கொடுப்பவரிடம் என்ன புகழ் உண்டாகும்? இரப்பான் வெகுளாமை வேண்டும்; நிரப்பு இடும்பைதானேயும் சாலும் கரி. 1060 “இவன் தனக்கு ஒன்றும் தரவில்லையே” என்று யாசிக்கின்றவன் எவரிடத்திலும் கோபம் கொள்ளாமல் இருக்க வேண்டும். அவன் பெற்றுள்ள வறுமைத் துன்பமே அவனுக்குப் புத்தி புகட்டும் சாட்சி.

(மேற்கண்ட பகுதியில் திருவள்ளுவர், இரத்தல்’ இரப்போர் என்று குறிப்பிடுவது இல்லை என்று யாசிப்பது, யாசிப்பவர், உதவி கேட்பவர் என்ற அர்த்தம் உடையது).

